
SAOPŠTENJE ZA JAVNOST 

Nužnost mirne i demokratske tranzicije vlasti 

 

Forum nevladinih organizacija Banja Luka pozdravlja rezultate parlamentarnih izbora 

održanih u Republici Srbiji i izražava očekivanje da će proces demokratske tranzicije 

vlasti biti proveden mirno, odgovorno i u potpunosti u skladu s Ustavom, zakonima i 

temeljnim načelima demokratskog društva. Poštovanje slobodno izražene izborne volje 

građana, kontinuitet funkcionisanja državnih institucija i dosljedna primjena načela 

vladavine prava predstavljaju osnovne pretpostavke političke stabilnosti, demokratskog 

razvoja i očuvanja povjerenja javnosti u institucije. 

Forum nevladinih organizacija Banja Luka izražava nadu da će Republika Srbija i u 

narednom periodu nastaviti da vodi konstruktivnu i odgovornu politiku prema Bosni i 

Hercegovini, zasnovanu na dosljednom poštovanju Dejtonskog mirovnog sporazuma, 

suvereniteta i teritorijalnog integriteta Bosne i Hercegovine, njenog ustavnog uređenja i 

ustavnog položaja Republike Srpske. Imajući u vidu istorijsku i međunarodnopravnu 

ulogu Savezne Republike Jugoslavije kao jedne od potpisnica Opšteg okvirnog 

sporazuma za mir u Bosni i Hercegovini, Forum smatra da Republika Srbija ima 

posebno važnu ulogu u očuvanju regionalnog mira, stabilnosti i unapređenju 

dobrosusjedskih odnosa. 

U tom kontekstu, Forum izražava čvrsto uvjerenje da će buduća vlast u Republici Srbiji 

biti posvećena zaštiti vlastitog ustavnog i pravnog poretka, jačanju demokratskih 

institucija i unapređenju sveobuhvatne institucionalne, privredne, obrazovne, kulturne i 

društvene saradnje Republike Srbije s Bosnom i Hercegovinom i Republikom Srpskom, 

uz puno uvažavanje njihovih ustavnih nadležnosti i međunarodnopravnih obaveza. 



Takva saradnja treba da bude utemeljena na međusobnom poštovanju, dijalogu i 

zajedničkoj odgovornosti za dugoročnu stabilnost i prosperitet cjelokupnog regiona. 

Forum nevladinih organizacija Banja Luka naročito naglašava potrebu stabilizacije 

ukupnih političkih, ekonomskih i socijalnih prilika u Bosni i Hercegovini i Republici 

Srpskoj, s posebnim osvrtom na unapređenje životnog standarda i društveno-

ekonomskog položaja mladih. U tom smislu, neophodno je intenzivirati aktivnosti 

usmjerene na povećanje obima privrednih aktivnosti, podsticanje investicija, razvoj 

preduzetništva i otvaranje novih, kvalitetnih i dostojanstveno plaćenih radnih mjesta. 

Jednako važnim smatramo kreiranje djelotvornih javnih politika koje će doprinijeti 

smanjenju troškova života, poboljšanju uslova zapošljavanja i stvaranju pristupačnijih 

mogućnosti za rješavanje stambenog pitanja mladih i mladih porodica. 

Posebno ističemo da politička stabilnost ne može predstavljati cilj sama po sebi ukoliko 

nije praćena konkretnim poboljšanjem kvaliteta života građana, jačanjem socijalne 

sigurnosti i stvaranjem društva jednakih mogućnosti. Perspektiva mladih, njihovo 

pravo na dostojanstven rad, ekonomsko osamostaljivanje i ostanak u vlastitoj zemlji 

moraju predstavljati jedan od ključnih prioriteta odgovornih javnih politika u Srbiji, 

Republici Srpskoj i Bosni i Hercegovini. 

Forum nevladinih organizacija Banja Luka smatra da aktuelni politički trenutak 

predstavlja priliku za odlučan otklon od autoritarnih praksi, autokratskih tendencija, 

političke isključivosti i populizma koji produbljuje društvene podjele. Umjesto 

političkih sukoba, institucionalne nesigurnosti i retorike konfrontacije, neophodno je 

afirmisati kulturu demokratskog dijaloga, tolerancije, kompromisa, odgovornosti i 

međusobnog uvažavanja. Vladavina prava, nezavisnost institucija, poštovanje ljudskih 

prava i sloboda, kao i aktivno učešće građana i organizacija civilnog društva u javnom 

životu, moraju predstavljati temelj svakog demokratskog i prosperitetnog društva. 

Forum nevladinih organizacija Banjaluka stoga poziva sve relevantne političke i 

društvene aktere da pokažu odgovornost prema građanima, doprinesu očuvanju mira i 

institucionalne stabilnosti i usmjere svoje djelovanje ka izgradnji društva u kojem će 

javni interes, pravna sigurnost i dostojanstvo svakog pojedinca imati prednost nad 

uskim političkim i partijskim interesima. 

Mirna i demokratska tranzicija vlasti, dosljedno poštovanje ustavnog poretka, 

jačanje institucija i unapređenje socijalno-ekonomskog položaja građana 

predstavljaju zajednički interes Republike Srbije, Bosne i Hercegovine i republike 



Srpske, ali i neophodan preduslov dugoročnog mira, stabilnosti i razvoja 

cjelokupnog regiona. 

 

 


